ИСПРЕВРТЕНА ПРИКАЗНА


	Ја знаете ли приказната за штурецот и мравката? Не се сомневам дека ја знаете. Ја знам и јас и секогаш кога баба ми ми ја раскажуваше, го сожалував кутриот штурец кој мрзнеше без дом и без храна цела зима додека мравката живееше во својот топол дом насладувајќи се со вкусни јадења. Е, јас решив оваа приказна да ја испревртам и да му ја олеснам зимата на штурецот.
	Си живееше еден штурец кој свиреше прекрасно на виолина и беше надалеку познат по своето свирење. Поради својот талент, овој славен музичар одржуваше концерти, добиваше аплаузи, гостуваше во телевизиски емисии, ги полнеше насловните страници на весниците... Беше вистинска ѕвезда, ама ѕвезда-штурец. Дојде зимата, беше време секој да се сокрие во својот топол дом. Штурецот бидејќи во текот на летото имаше многу настапи, не успеа да изгради дом ниту пак да собере храна. Но, ја имаше покрај себе својата пријателка-мравката која му ја отвори вратата на својот дом за кај неа да ја помине зимата. За возврат пак, штурецот секој ден ѝ ги свиреше на мравката најубавите мелодии и ѝ ги развеселуваше студените зимски денови. Мравката навистина беше весела цела зима, но и малку горделива затоа што големата ѕвезда го избра за престој токму нејзиниот дом.
	Го спасив штурецот од студената зима, а истовремено создадов и едно големо пријателство меѓу штурецот и мравката. Дали и вие би го направиле истото да бевте на мое место?

